
NRI Project summary

ᐱᓕᕆᐊᑉ ᐊᑎᖓ: ᑳᑦᓕᓐ ᐅᑭᐅᖅᑕᖅᑐᒥ ᖃᐅᔨᓴᐃᑎᓪᓗᒋᑦ 2010-ᖃᐅᔨᓇᓱᒃᑕᐅᓂᐊᖅᑐᑦ ᐳᔪᕐᓗᐃᑦ ᐃᓄᖕᓂᖔᖅᓯᒪᓪᓗᑎᒃ ᐊᓂᐊᕿᓂᖏᑦ ᐊᒃᑐᐃᑐᐃᓐᓇᕆᐊᖃᕐᓂᖓ ᐅᑭᐅᖅᑕᖅᑑᑉ ᑕᕆᐅᖓᑕ ᓱᕈᕐᓇᖅᑐᓂᒃ ᐃᓚᕙᓪᓕᐊᓂᖓᓄᕐ ᐃᒪᕐᒥᐅᑕᐃᓪᓗ ᐃᓂᒋᔭᖓ ᐊᒃᑐᖅᑕᐅᑐᐃᓐᓇᕆᐊᖃᕐᓂᖓᓄᑦ ᓄᓇᕗᒻᒥ
.

 ᖃᐅᔨᓴᖅᑎᐅᑉ ᐊᑎᖓ ᐱᓕᕆᕕᖓ: ᖃᐅᔨᓴᖅᑎᒻᒪᕆᒃ ᑎᒻ ᑭᓕᖕᕗᑦ ᑳᒃᓕ ᐅᑭᐅᖅᑕᖅᑐᒥ ᖃᐅᔨᓴᕐᓂᖅᑐᓄᑦ 

ᖃᐅᔨᓴᖅᑕᐅᕝᕕᒃ ᓇᓃᓐᓂᐊᕐᓂᖓ: ᖁᓛᓂ ᑐᕌᕈᑏᑦ ᖃᐅᔨᒋᐊᕐᕕᒋᓗᒋᑦ ᖃᐅᔨᓴᖅᑕᐅᕝᕕᐅᑐᐃᓐᓇᕆᐊᖃᓛᖅᑐᑉ ᐃᓂᒃᓴᖓᓂ
ᐱᔨᕆᕕᐅᓂᐊᖅᑐᑦ ᐅᓪᓗᖏᑦ: ᒫᔾᔨ 4ᒥ – ᒪᐃ 25ᒧᑦ 2010

ᐱᔾᔪᑎ – ᐳᔪᐊᕿᔪᑦ ᕿᒻᒪᑯᖓ ᓱᕈᕐᓇᖅᑐᖅ CO₂ ᐊᓂᖅᓵᖅᑐᕝᕕᒋᔭᑦᑎᓐᐊᖅᐸᓪᓕᐊᔪᖅ 30% ᑐᑉᐸᓪᓕᐊᓪᓗᑎᒃ ᐃᒪᕕᑦᑎᓐᓄ ᐊᖏᒡᓕᕙᓪᓕᐊᓇᓱᒋᔭᐅᖕᒪᑕ. ᑕᒪᓐᓇ ᐊᑎᖃᖅᑎᑕᐅᓪᓗᓂ ‘ᑕᕆᐅᑉ ᕿᒻᒪᑯᓂᒃ ᓱᕈᕐᓇᖅᑐᖅᑖᖅᐸᓪᓕᐊᓂᖓ’ ᐃᓱᒫᓘᑎᐅᓗᐊᖅᑐᖅ ᐃᒪᕐᒥᐅᑕᐃᖅ ᑎᓯᔪᓂᒃ ᖄᓖᑦ ᓲᕐᓗ ᐅᕕᓗᑦᑐᑦ ᓱᐅᓂᐅᔭᓖᑦ ᓱᕋᒃᐸᓪᓕᐊᓕᕐᓂᕋᖅᑕᐅ`ᖕᒪᑕ ᐃᓚᖏᓪᓗ ᐋᖅᑭᒃᐸᓪᓕᐊᖏᓐᓂᕋᖅᑕᐅᓪᓗᑎᒃ. ᖄᑖᖅᓲᕐᓗ ᐅᕕᓗᖏᑦ, ᓴᐅᓂᐅᔭᕈᖅᐸᓪᓕᐊᔪᑦ ᐃᒫᓂ, ᐆᒪᔪᐊᕈᓰᓪᓗ ᓱᕋᑦᑎᕙᓪᓕᐊᓂᕋᖅᑕᐅᓕᕐᒪᑕ ᑖᒃᑯᐊ ᐊᒃᑐᐃᓪᓚᕆᒍᓐᓇᕐᒪᑕ ᐊᒃᓱᕈᕐᓇᖅᑐᒥᒃ ᓄᓇᓕᖕᓄᑦ, ᐃᒪᕐᒥᐅᑕᓄᑦ ᐊᖑᓇᓱᒃᑎᓄᑦ, ᓯᒡᔭᕐᓗᓕᖅᑎᑦᑎᔪᓐᓇᕐᒪᑕ, ᐅᓕᕕᒡᔪᐊᕈᑎᔪᓐᓇᕐᒪᑕ, ᓯᓚᕐᒥᐊᕐᒥᐅᓄᓪᓗ ᐳᓛᕆᐊᖅᑕᐅᕙᒍᑎᓄᑦ.
ᑐᕌᒐᕆᔭᕗᑦ ᐱᓇᓱᐊᕐᓂᐊᖅᑕᕗᓪᓗ– 
1. ᖃᐅᔨᓴᖅᑐᓕᕆᓂᕐᒧᑦ: ᐅᑭᐅᖅᑕᖅᑑᑉ ᑕᕆᐅᖓ ᖃᐅᔨᒪᔭᐅᖕᒪᑦ ‘ᖃᐅᔨᑎᑦᑎᑳᖅᑎᐅᓂᖓᓄᑦ’ ᓯᓚᕐᔪᐊᑦᑕ ᓱᕈᕐᓇᖅᑐᓂᒃ ᐃᓚᐅᖅᑐᑲᐅᖅᑐᖅᐸᓪᓕᐊᓕᕐᓂᖓᓄᑦ ᓄᐊᑦᑎᑲᐅᖅᑐᕐᓂᖅᓴᐅᕙᖕᒪᑕ ᐃᒃᑮᓇᕐᓂᖓᓄᑦ. ᑭᓯᐊᓂ, ᖃᐅᔨᓴᖅᑐᓕᕆᔨᒻᒪᕆᒃᑯᑦ ᖃᐅᔨᓴᖅᑎᐅᕈᓐᓇᖅᓯᒪᙲᓐᓇᕐᒪᑕ ᖃᐅᔨᓴᖅᑕᐅᕝᕕᐅᔪᒪᔪᖅ ᐃᒃᑮᖑᓗᐊᕐᓂᖓᓄᑦ. ᖃᐅᔨᓴᖅᑎᒻᒪᕇᑦ ᐃᓚᐅᓂᐊᖅᑐᑦ (ᑲᓇᑕᒥ, ᐊᒥᐊᓕᒃᑲᓂ, ᑕᕆᐅᓪᓗ ᐃᑳᓂᖔᖅᓯᒪᔪᑦ) ᖃᐅᔨᓴᐃᒋᐊᕐᓗᑎᒃ ᖃᓄᖅ ᐃᓕᖅᑯᓯᖃᖅᐸᖕᓂᖓᓂ ᐃᓚᐅᕈᑎᖃᕐᓂᖏᓐᓂᓪᓗ ᑕᕆᐅᕖᑦ ᓱᕈᔪᖅᑖᖅᐸᓪᓕᐊᓂᖏᑦ, ᑕᕆᐅᑉ ᖃᐅᔨᓴᖅᑕᐅᓂᐊᖅᑐᑦ ᓯᑰᑉ ᐊᑖᓃᑦᑐᑦ ᐊᐅᓱᐃᑦᑑᑉ ᕿᑭᖅᑕᖓᑕ ᓯᒡᔭᖅᐸᓯᖏᓐᓃᑦᑐᑦ.
ᐃᓄᓕᒫᑦ ᑐᓴᐅᒪᑎᑕᐅᔾᔪᑎᒃᓴᖏᑦ ᐊᑐᐊᒐᓕᕆᔾᔪᑏᓪᓗ:ᖃᐅᔨᒪᔨᖃᐅᑦᑎᐊᕐᓂᐊᖅᑐᒍᑦ ᓴᖅᑭᑕᐅᕙᓪᓕᐊᔪᑦ ᖃᐅᔨᓴᖅᐸᓪᓕᐊᑎᓪᓗᒍᑦ ᑐᓴᑦᑎᑦᑎᕙᓪᓕᐊᖁᓪᓗᒋᑦ ᐃᓕᓐᓂᐊᑎᑦᑎᕙᓪᓕᐊᖁᓪᓗᒋᓪᓗ (ᐅᑭᐅᖅᑕᖅᑐᒥ ᖃᐊᔨᓴᖅᑕᐅᓚᐅᖅᑐᑦ ᐃᓕᓐᓂᐊᖅᑐᓕᕆᔾᔪᑎᖏᒍ) ᓯᓚᕐᔪᐊᕐᒥᐅᓄᑦ ᑐᓴᖅᑎᒋᐊᕐᓗᒋᑦ ᐊᕙᑎᑦᑎᓐᓂ ᓱᕋᓴᒃᓯᒪᓕᖅᑐᓂᒃ ᑕᕆᐅᕗᑦ ᐳᔪᐊᕿᔪᑦ ᕿᒻᒪᑯᖏᓐᓄᑦ ᓱᕈᕐᓇᖅᑐᑖᖅᐸᓪᓕᐊᓂᖓᓄᑦ, ᐊᑐᑦᑎᐊᕐᓂᐊᖅᑐᒍᑦ ᐊᑐᐊᒐᕐᓂᖅ ᐊᑐᐊᒐᓕᐅᖅᑎᓂᒡᓗ ᑕᑎᖃᕐᓗᑕ ᑖᒪᒃᑯᐊᓗ ᓴᖅᑭᑎᑉᐸᒌᖅᓯᒪᓪᓗᑎᒍ ᑲᑎᒪᔭᖅᑐᖅᓯᒪᑎᓪᓗᑕ 2009 ᑰᐸᓐᕼᐃᖃᓐ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᔭᖅᑐᕈᑎᒋᔭᓚᐅᖅᑕᑦᑎᓐᓂ (COP15).

ᐃᖏᕐᕋᔾᔪᑎᒋᑲᑕᖕᓂᐊᖅᑕᕗᑦ – ᖃᖓᑕᓲᕋᓛᑦ ᑐᕕᓐ ᐋᑕᑦ ᐊᒻᒪᓗ DC-3 ᖃᖓᑕᓲᑦ ᑭᐊᓐ ᐳᐊᕆᒃᑯᑦ ᖃᖓᑕᓲᖏᑦ ᐊᑐᖃᑦᑕᕐᓂᐊᖅᑕᕗᑦ. ᑕᖕᒫᕐᕕᒋᔭᑦᑎᓐᓂ, ᓯᐊᕐᕆᔮᑯᑖᓂᒃ ᐊᑐᕐᓂᐊᖅᑐᒍᑦ ᖃᐅᔨᓴᕆᐊᕐᕕᒋᖃᑦᑕᕐᓂᐊᖅᑕᑦᑎᓐᓄᒃ ᐊᐅᓱᐃᑦᑐᕐᒧᑦ, ᓯᑭᑑᖅᑖᕈᓐᓇᕈᑦᑕ ᐊᑐᕈᓐᓄᖅᑕᑦᑎᓐᓂ ᓯᑭᑑᖅᑖᕐᓂᐊᖅᑐᒍᑦ ᑕᐃᑯᙵᖅᓵᓕᓂᖅᓴᐅᖃᑦᑕᕐᓂᐊᕈᑦᑕ ᓯᑭᑑᖅᑖᕋᓱᖕᓂᐊᖅᑐᒍ.. 

ᐃᓂᒋᓂᐊᖅᑕᕗᑦ ᓄᓇᓗ ᐃᓕᖅᑯᓯᖓᓄᑦ ᐅᑎᑦᑎᒋᐊᖅᑕᐅᓂᖓ – ᑐᐱᕐᓂᒃ 10x ᓯᓂᒡᕕᖃᕐᓗᓂ, 1x ᐳᓛᕐᕕᒃ/ᓂᕆᔭᒃᑐᕐᕕᒃ, 1x ᐊᓇᕐᕕᒃ, 2x ᖃᐅᔨᓴᖅᑐᐃᕕᒃ ᐊᒻᒪᓗ 1x ᑐᖅᑯᐃᕕᒃ. ᒪᓐᓇ ᐱᒋᐊᕐᕕᒋᓂᐊᖅᑕᕗᑦ ᐋᖅᑭᒃᑕᐅᓯᒪᓪᓗᓂ ᒪᐃ 1ᒥ (~8 ᐱᓇᓱᐊᕈᓯᓪᓘᓐᓃᑦ). ᖃᐅᔨᓴᖅᑎᒻᒪᕇᑦ ᐊᐅᓪᓚᕐᓂᐊᖅᑐᑦ ᐊᐃᕐᕆᓕ 30 ᑭᓯᐊᓂ ᓴᓗᒻᒪᖅᓴᐃᖏᓐᓇᖃᑦᑕᕐᓂᐊᖅᑐᑦ ᑕᖕᒫᕐᕕᒋᔭᖓᓃᓐᓂᓕᒫᖏᓐᓂᒃ. ᐱᓕᕆᐊᖅ ᐱᔭᕇᖅᑎᓪᓗᒍ, ᐊᐅᔪᐃᑦᑐᕐᒥ ᑕᖕᒫᕐᕕᐅᒧᖅ ᖃᓄᐃᓕᖓᓂᖓᑦ ᐅᑎᑦᑎᑕᐅᑦᑎᐊᕐᓂᐊᖅᑐᖅ, ᐊᒃᑕᕆᐊᓕᓕᒫᑦ, ᐃᖅᓱᐊᓗᖃᐅᑏᑦ ᐲᖅᑕᐅᓂᐊᖅᑐᑦ ᖃᐅᓱᐃᑦᑐᕐᒧᓪᓗ ᓇᒃᓴᖅᑕᐅᓂᐊᖅᑐᑦ.
ᐱᓕᕆᔾᔪᑎᐅᓂᐊᖅᑐᑦ: 

ᓄᐊᑦᑎᕙᓪᓕᐊᓃᑦ –ᑕᕆᐅᕐᒥ ᖃᐅᔨᓴᖅᑕᐅᔪᒃᓴᐃᑦ ᓯᑰᑉ ᐊᑖᓂ ᐱᔭᐅᖃᑦᑕᕐᓂᐊᖅᑐᑦ. ᑕᖕᒫᕐᕕᑦᑎᓐᓄᑦ ᐅᑎᕈᔾᔭᐅᖃᑦᑕᕐᓂᐊᖅᖢᑎᒃ ᖃᐅᔨᓴᖅᑐᐃᕕᖕᒥ ᖃᐅᔨᓴᖅᑕᐅᖃᑦᑕᕐᓂᐊᕐᒪᑕ; 

ᑲᑎᖅᓱᖅᑕᐅᕙᓪᓕᐊᔾᔪᑎᖏᑦ –ᓯᑯᒥ, ᑕᕆᐅᖅ ᐳᑐᔭᐅᕙᓪᓕᐊᖃᑦᑕᕐᓂᐊᖅᑐᑦ ᓄᐊᑦᑎᔾᔪᑎᖃᕐᓂᐊᖅᖢᓂᓗ ᐴᕌᕐᔪᖕᓂᒃ (ᓂᔅᑭᓐ) ᓄᐊᑦᑎᕙᓪᓕᐊᔾᔪᑎᒥᒃ ᐊᑐᕐᓗᑎᒃ.  

ᖃᐅᔨᓴᖅᑕᐅᕝᕕᐅᓂᐊᖅᑐᖅ ᓂᕈᐊᖅᑕᐅᓯᒪᓂᖓ- ᖃᐅᔨᓴᐃᓂᐊᕈᑦᑕ ᑕᕆᐅᑉ ᕿᒻᒪᑯᓂᒃ ᓱᕈᖅᐸᓪᓕᐊᑐᐃᓐᓇᕆᐊᓕᒃ ᖃᐅᔨᓴᖅᑕᐅᓂᐊᕐᒪᑦ ᐊᕐᕌᒎᑉ ᐱᒋᐊᕐᓂᖓᓂ ᐊᓱᐃᑦᑑᑉ ᕿᑭᖅᑕᖓᓂ: ᐅᑭᐅᖅᑕᖅᑑᑉ ᑕᕆᐅᖓ ᓄᐊᑦᑎᓛᖑᔪᓐᓇᕐᓂᕋᖅᑕᐅᖏᒪᑦ ᐳᔪᐊᕿᔪᑦ ᕿᒻᒪᑯᖏᑦ CO2 ᐃᒪᕐᒧᐊᖅᐸᓪᓕᐊᓪᓗᑎᒃ ᓯᓚᑦᑕ ᐃᑭᐊᖓᓂᖔᖅᓯᒪᔪᑦ.

ᖃᐅᔨᓴᖅᑕᐅᔪᑦ
ᓯᕗᓂᒃᓴᑦᑎᐊᑯᓗᖕᒧᑦ ᓯᕗᓂᒃᓴᑐᖃᕐᒧᓪᓗ ᖃᐅᔨᓴᖅᑕᐅᔪᑦ ᐊᑐᖅᑕᐅᓂᐊᕐᓂᖏᑦ - ᖃᐅᔨᓴᖅᑕᐅᔪᓕᒫᑦ ᖃᐅᔨᓴᖅᑎᒻᒪᕆᖕᓄᑦ ᐊᑐᖅᑕᐅᓂᐊᖅᑐᑦ ᐱᕙᓪᓕᐊᔪᒃᑯᑦ ᑎᑎᕋᖅᑕᐅᕙᓪᓕᐊᓂᖏᑦ ᓴᖅᑭᑕᐅᖃᑦᑕᕐᓂᐊᖅᑐᑦ ᐊᓯᖏᓐᓄᑦ ᑕᑯᔭᐅᔪᓐᓇᕐᓂᐊᕐᒥᖕᒪᑕ. ᑐᑭᓯᐅᒪᓕᖅᐹᓪᓕᕐᓂᖅ ᐱᔾᔪᑎᐅᓪᓚᕆᖕᒪᑦ ᐱᓕᕆᔭᐅᕙᓪᓕᐊᔪᓄᑦ ᖃᐅᔨᓴᖅᑐᓕᕆᔨᒻᒪᕆᒃᑯᑦ ᑐᑭᓯᐊᒪᖃᑎᒌᓕᖁᓪᓗᒋᑦ ᐅᑭᐅᖅᑕᖅᑑᑉ ᓄᓇᖓᓃᑦᑐᓂᒃ ᖃᐅᔨᓴᖅᐸᓪᓕᐊᔭᐅᓯᒪᔪᓪᓗ ᓈᒪᓂᖅᓴᓂᒃ ᖃᐅᔨᖃᑎᒌᓕᕐᓂᖅᓴᐅᖁᓪᓗᒋᑦ ᒫᓐᓇ ᐅᑭᐅᖅᑕᖅᑑᑉ ᓄᓇᓂ ᐱᕙᓪᓕᐊᔪᓂᒃ ᑐᓴᐅᒪᓂᖅᓴᐅᕙᓪᓕᐊᓂᐊᕐᒪᑕ ᓯᕗᓂᒃᓴᑦᑎᓐᓂ ᓯᓚᕗᑦ ᐊᓯᔾᔨᖅᐸᓪᓕᐊᑎᓪᓗᒍ ᖃᓄᐃᓕᖓᓂᐅᓕᖅᐸᓪᓕᐊᔪᓂᒃ. 

ᖃᓄᐅᔨᓴᖅᑕᐅᔪᑦ ᖃᓄᒃᑲᓐᓂ ᐊᑐᖅᑕᐅᓂᐊᖅᐸᑦ –ᖃᐅᔨᓴᖅᑕᐅᔪᑦ ᑐᖅᑯᖅᑕᐅᕙᓪᓕᐊᓂᐊᖅᑐᑦ ᓯᓚᕐᔪᐊᑦᑕ ᖃᕆᔭᐅᔭᓕᕆᕝᕕᖏᓐᑦ ᐊᑐᐃᓐᓇᕈᖅᑎᑕᐅᓯᒪᓗᑎᒡᓗ ᐊᓯᖏᓐᓄᑦ ᖃᐅᔨᓴᖅᑎᒻᒪᕆᓄᑦ (ᓲᕐᓗ ᑕᕆᐅᕐᒥ ᖃᐅᔨᓴᖅᑐᓕᕆᓂᖅ)
ᐅᓂᒃᑳᓕᐅᖅᐸᓪᓕᐊᓂᒻ
ᐅᓂᒃᑳᓕᐅᖅᐸᓪᓕᐊᖏᓐᓇᖃᑦᑕᕐᓂᐊᖅᑐᒍᑦ ᑕᖕᒫᕐᕕᒋᔭᑦᑎᓐᓃᓕᕌᖓᑦᑕ. ᑕᒪᒃᑯᐊᓗ ᐅᓂᒃᑳᓕᐅᖅᐸᓪᓕᐊᔭᕗᑦ ᖃᕆᑕᐅᔭᒃᑕ ᑐᕌᕈᑎᖓᓄᐊᖅᐸᓪᓕᐊᓂᐊᖅᖢᑎᒃ ᑐᓴᖅᑕᐅᕙᓪᓕᐊᑲᐅᑎᒋᔪᓐᓇᕐᓂᐊᕐᒪᑕ. ᑕᑯᔭᐅᕙᓪᓕᐊᔪᒃᓴᐃᑦ ᐱᔭᐅᕙᓪᓕᐊᔪᓐᓇᕐᓂᐊᕐᒥᔪᑦ ᑕᐃᑲᙵᑦ ᑐᕌᕈᑎᖃᕐᕕᑦᑎᓐᓂ ᑲᐃᑦᓚᓐ ᐅᑭᐅᖅᑕᖅᑐᒥᒃ ᖃᐅᔨᓴᐃᕙᓪᓕᐊᑎᓪᓗᒋᑦ ᐃᓕᓐᓂᐊᖅᑎᑦᑎᒋᐊᕐᕕᖕᒥ ᐅᕙᓂ  www.arcticsurveyeducation.com. ᖃᐅᔨᓴᖅᑕᐅᕙᓪᓕᐊᔪᑦ ᑕᖅᑭᑦ 6 ᐊᓂᒍᖅᓯᒪᓕᖅᑎᓪᓗᒋᑦ ᐅᖃᓕᒫᒐᕐᓂᒃ ᓴᖅᑭᑦᑏᕙᓪᓕᐊᓂᐊᖅᑐᑦ ᐅᓂᒃᑳᓕᐅᖅᐸᓪᓕᐊᓗᑎᒃ ᐃᓄᒃᑎᑐᑦ ᖃᓪᓗᓈᑎᑐᑦ ᑐᓴᖅᑎᑕᐅᖏᓐᓇᕐᓗᑎᒡᓗ ᓄᓇᓕᖕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓄᓇᒥᐅᑕᓕᕆᔨᒃᑯᓪᓗ. ᖃᐅᔨᓴᖅᑕᐅᕙᓪᓕᐊᔪᑦ ᐱᔾᔪᑎᒋᓪᓗᒋᑦ, ᖃᐅᔨᓴᖅᑐᓕᕆᓂᕐᒧᑦ ᐱᓕᕆᕖᑦ ᐊᖏᖃᑎᒌᒃᓯᒪᕗᑦ ᐱᕙᓪᓕᐊᔪᓂᒃ ᓴᖅᑭᑦᑏᕙᓪᓕᐊᓂᐊᕐᓂᕋᐃᓯᒪᓪᓗᑎᒃ ᐊᓯᖏᓐᓄᑦ ᖃᐅᔨᓴᖅᑕᐅᔪᑦ ᑕᑯᔭᐅᕙᓪᓕᐊᔪᓐᓇᕐᓂᐊᕐᒪᑕ ᑐᑭᓯᕚᓪᓕᕈᑎᐅᕙᓪᓕᐊᒋᐊᕐᓂᐊᕆᓪᓗᑎᒡᓗ ᑖᒃᑯᐊ ᐱᕙᓪᓕᐊᔪᓕᐅᕈᔾᔭᐅᓯᒪᔪᑦ.

